
Pedagogika va psixologiya kafedrasi o’qituvchisi 

 

Annotatsiya: Ushbu maqolada adabiyotshunos olim Abdurahmon Go„zalning  

tadqiqotlari xususida ilmiy qarashlar, fikr va mulohazalar yoritilgan bo‟lib, 

adabiyotshunos olim Abdurahmon Go„zalning tadqiqotlarida nimalar aks etgani bayon 

etilgan. 

Аннотация: В данной статье освещены научные взгляды, мысли и мнения по 

поводу исследований литературоведа Абдурахмана Гозала, а также то, что отражено в 

исследованиях литературоведа Абдурахмана Гозала. 

Abdurahmon Go„zal o„z  tadqiqotlarida hali o„rganilmagan jihatlarga chuqur 

e‟tibor qaratadi.   “Diniy-tasavvufiy turk adabiyoti. El kitobi”,  “Qayg„usiz Abdol”,  

“Sulaymon Boqirg„oniy hayoti va uning hikmatlari”, “Bizim Yunus”, “Maxtumquli 

asarlari”  kabi yirik monografik tadqiqotlari turkiy adabiyotning  noyob  merosini   

anglashda muhim sanaladi. Abdurahmon Go„zal 80 ga yaqin kitob, risolalar muallifi 

ekanligi  alohida ahamiyatga ega. 

Ahmad Yassaviyning fikr-qarashlari sodda, oddiy  va xalqona uslubda 

yaratilganligi  uchun ham necha  asrlardan beri   o„z qimmatini yo„qotgani yo„q. 

Abdurahmon  Go„zalning Ahmad Yassaviy  “Faqrnomasi” kitobida Ahmad Yassaviy  

hayoti  va  ijodi, “Faqrnoma”ning xususiyatlari,  undagi  tasavvufiy 

unsurlar, shuningdek, ikki buyuk zot Ahmad Yassaviy  va Hoji Bektoshi 

Valiylarning fikr-qarashlaridagi  uyg‟unlik, asarlaridagi  mushtaraklik  alohida o„ringa 

ega ekanligi  xususida fikr yuritilgan. Olim Yassaviyning  ”Faqrnoma”si bilan  Hoji 

Bektoshi Valiyning “Maqolot”  asarini  qiyosan o„rgangan. 

Adabiyotshunos olim, filologiya fanlari doktori, professor Ibrohim Haqqulning 

Yassaviy asarlari haqida shunday fikrlari mavjud: ”Faqrnoma”, “Devoni hikmat”ning 

bir necha toshbosma  va ba‟zi qo„lyozmalarida muqaddima tarzida  berilgan mustaqil 

risola.Uni M.F.Ko„pruli, K.Eraslon, Yassaviy  vafotidan keyin izdoshlaridan  kimdir   

yozgan  deb  hisoblashsa, professor M.As‟ad Jo„shon, A.Yilmaz, I.Yoqut, A.Go„zal  

kabilarning xulosasi  bo„yicha  risola Ahmad Yassaviy tomonidan bitilgan. Sayri suluk  

sohiblari, ya‟ni  tariqat  ahliga                      mo„ljallangani, faqr  tushunchasi, faqrning 

maqom  va martabalari  unda  bilag‟onlik  bilan  talqin  etilgani  hamda  shariat, 

tariqat, ma‟rifat, haqiqat bosqichlaridan  bahs yuritilgani  e‟tiborga olinsa, 

Yassaviyning  muallifligiga  kishida  ishonch  paydo  qiladi. Professor A.Go„zalning 

“Ahmad  Yassaviy  “Faqrnoma”si”  nomli  kitobini  o„qish  bu  ishonchni  yana  ham  

mustahkamlaydi. Muallif  tasavvuf  va  turkiy  tasavvuf  adabiyotini qunt  bilan  tadqiq  

qilgan”1. 

Abdurahmon Go„zal “Ahmad  Yassaviy  “Faqrnoma”si”  kitobida Yassaviyning 

faqr va faqirlikka  oid  qarashlari xususida fikr yuritadi.   Olimning    tadqiqotida   

quyidagi  jihatlarga  e‟tibor qaratgan: 

1.Yassaviyning nasl-nasabiga; 

2.Yassaviyning ustoz va shogirdlariga; 

3.”Faqrnoma” asarining  badiiyatiga. 

Yassaviyning  nasabi  xususida   to „xtalar  ekan, Sayram shahrining  qadim-

qadimdan buyon muhim bir islom markazi bo„lib, aholisi  uch  urug‟,  ya‟ni  uch  toifaga  

ajralishini, bulardan birinchi toifasi nasablari  eski  tojik shohlariga  borib  yetadigan  

shoh  urug‟ ekanligini, ikkinchi  toifasi  esa  eski  amir  va  mirzolardan  keladigan  amir  

urug‟i  bo „lganligini,  uchinchi  toifadagilar  esa 

Hazrati  Aliga  borib  bog‟lanadigan  xoja  urug‟idan  bo„lganligini  e‟tirof  etadi. 

Uchinchi  urug‟ haqida  quyidagi  fikrlarni  e‟tiborga  olish joiz: “Sayyidzoda  bo„lgan bu  

uchinchi  urug‟  asolat  e‟tibori  ila boshqalardan nufuzli edi.Sayram aholisi  orasida  

so„ng   zamonlarga qadar davom  etgan ushbu an‟ana,  xojalarning  barisini  Imom 

Muhammad Xanafiy  naslidan  deb  hisoblaydi”2.Bu qarashlardan kelib chiqib  olim 

Xoja Ahmad Yassaviyning  nasabnomasi aks etgan qo„lyozmadan lavha keltirib o„tadi 

va ushbu shajara bilan boshqa shajaralarni qiyoslab, ulardagi  o„xshashliklar va farqli 

tomonlari  mavjudligini ta‟kidlaydi. 

Insonning   bu hayotda  kamolga yetishib, ulug‟  darajaga  erishishida  ustozning  

o„rni benihoya ulug‟dir. Shogird  ustozlaridan barcha  ilm  sirlarini  o„rganib,   o„zi  ham  

ustozlik  maqomiga  erishadi va o „zi o„rgangan ilmlarni shogirdlariga  ham 

_____________________ 
1Abdurahmon Go „zal.Ahmad Yassaviy “Faqrnoma”si.6-bet 

o„rgatadi. Xususan,  Yassaviyning ustozlari Arslon Bob vafotidan keyin islomiy 

ilmlarning markazi  bo„lgan  Buxoroga borib, o„z  davrining mashhur mutasavvuf  va  

hadis  ilmida  yetuk  sanalgan  olimi  Yusuf Hamadoniydan ham ilm, ham ma‟nan fayz 

olib  suluk odobini,  zohir  va botin ilmlarini  o„rganish  bilan turli mamlakatlarga  sayr 

qilgan.   Olim  Hamadoniyning  olim  va  orif  xalifasi  Xoja  Ahmadning  Yassida  

istiqomat  qilgan  yillarida  uning  atrofiga  ming-minglab   murid  yig‟ilganligiga  va  u 

vaqtda  din va tasavvuf  targ‟ibiga  ehtiyoj  kuchliligini  e‟tirof   etadi. 

Shuningdek, Yassaviyning  muridlari    nihoyatda   ko„p  ediki, ular  xususida 

olimning quyidagi  fikrlariga  e‟tibor  qaratish  joizdir: ”Ahmad Yassaviyning  

dunyoning  to„rt  tarafidan  kelgan  ko„p  sonli  muridlari  bor  edi. Uning  muridlari  

uchun  “Valoyat-maob, karomat-iktisob,  komil-mukammal  ashobi  suffasi  bor  erdiki, 

huzuridan  yiroqlashmasdilar”  deyilmishdir”2
. Har bir  muridlarini  va  ularga  xos  

sifatlarni  keltirib  o„tadi. Shogirdlaridan Bobo  Mochin  Yassaviydan  ta‟lim 

olishdan  oldin  Xuroson  eranlari  orasida  yoshi  ulug‟  valiy    bo„lganligi 

e‟tirof  etiladi.Besh  yildan  so„ng    Yassaviy  shogirdi  Bobo  Mochinni  boshqa  

xalifasi  bilan  xalqning  tahsili  uchun  Xurosonga  yuborganligi  xususida  aytib  

o„tiladi.Bundan  tashqari ,Yassaviyning   Shayx  Muhammad  Bag‟dodiy,  Sayfiddin  

Boxarziy,  Shayx  Kamoli  Shayboniy,  Shayx  Sa‟diddin,  Shayx  Bahouddinlarning  

nomlari  ham  keltirib  o„tilgan. Shuningdek, olim  “Husomiddin  bin  Sharofiddinning  

1584-1588  yillarda  yozilgan  “Risolai  tavorixi  Bulg‟oriya”  asariga  

tayanib,Yassaviyning  qipchoq  turklari  orasida  Temir  bobo ismli   xalifalari  borligini  

va  shayxning  ishorati  bilan  Bulg‟or  tomonlarda  jo„natilganligini   e‟tirof  etadi. 

Olim  tadqiqotlarida  ba‟zi  ma‟lumotlarga  tayanib   Ahmad   Yassaviyning   

Najmiddin Kubro  bilan  zamondosh    bo„lganligi  xususida  ham rivoyat 

_____________________ 

2Abdurahmon Go „zal.Ahmad Yassaviy “Faqrnoma”si.18-bet 

mavjudligini  uchratish  mumkin. Bu  zamondoshlik  Yassaviy  umrining  oxirgi  

yillariga  to„g‟ri  kelganligi  haqida  ma‟lumotlar  aks  ettirilganligini  ko„rishimiz  

mumkin.Shayx Ahmad  Yassaviyning  Xorazmda  irshod bilan mashg‟ul  inson borligini  

so„raganida  yonidagilarning  Najmiddin  Kubroning  nomini tilga  olganligi  aytiladi, 

ammo olim Yassaviy  umrining  oxirlarida Najmiddin  Kubro  juda yosh bo „lganligini  

ta‟kidlab  yuqoridagi  rivoyatning asosligi  emasligi  haqida to„xtamga  keladi. 

Abdurahmon  Go„zal  Yassaviyning  “Faqrnomasi”  xususida  fikr   yuritar  ekan,  

nasriy  va  ma‟lum  qismi  nazmdan tarkib  topib,  asosan  tariqat  ahli  uchun 

bitilganligini ta‟kidlaydi. Asar  aniq bir manbaga  tayanilmaganligini, Qur‟oni  karim,  

hadislar, islom  tarixi  va  tasavvufiy  kitoblardan  foydalanilganligi  oson  anglashishini  

e‟tirof  etadi. Bundan  tashqari  faqr so„zining  izohiga  ham  to „xtalib  o„tadi. “Faqr  - 

Haq  taoloning  bog‟i  vaslidin  daraxte  turur. Ul daraxtning  butog‟i  aql  turur,  

reshasi  hidoyat  turur,  mevasi  xayr-u   saxovat  turur,  soyasi  qanoat  turur, aning  

bo„yi shavq  turur.Aning  bargi  har  kimga  tegdi amali  solih  hosil  qildi, Va  har  kim  

mevasidin  yedi  hayoti  jovidona  topdi.Va  agar   bo „yi  har  kimga  yetsa,  mast-u  

hayron   bo„lgay.Va  agar  soyasida  o„run  olsa,  oftobi  haqiqat  unga  tushkay”  deya  

ta‟riflanadi. Faqr so „zining yuqoridagi ifodalar  orqali ta‟rifi diqqatga  sazovor  ta‟rif  

deyishimiz  mumkin. Shuningdek, asarda maqomlarni    quyidagicha  turlarga  bo„ladi: 

1.Payg‟ambarlar, 

2.Oriflar 

3.Oshiqlar  maqomi 

Birinchi   maqom  payg‟ambarimiz  hazrati  Muhammad (s.a.v) ning  maqomlari  

ekanligini,  faqrga  qarash  iymondan bo„lganidek, unga  past  nazar  bilan  qarash   kufr 

sanalishini  ham keltirib o„tadi. Shuningdek, payg‟ambarimiz  hazrati  Muhammad  

“Faqrlik  martabasi  va  hurmatini  yetti  qavat  osmon  va  yerdan-da ulug‟ deya  

ta‟kidlaganlar. Ahmad Yassaviy  payg‟ambarimizning  fikrlariga  tayanib  izdoshlariga  

vasiyatnoma  sifatida  “Faqrnoma”da  Ollohning  kalomi  va payg‟ambarimiz  

hadislaridan bitilganligini, har  bir  tolib  bu  vasiyatnomaga  amal  qilib  yashasa,  

dunyo  va  jannatning  muyassar  bo „lishi  va  amal  qilmasa, oxir damda  pushaymon 

bo„lishi, har  darveshning qirq  maqomni  bilmasa  va  amal  qilmasa,  uning  shayxligi  

shaytoniy ekanligi  xususida  fikr-mulohazalar yuritiladi. 

